
Abstrak: Kawasan Panching di Pahang terdiri daripada batuan sedimen klastik dan juga batuan karbonat, dan telah 
dipetakan sebagai sebahagian daripada Kumpulan Kuantan. Kumpulan Kuantan di sini telah dibahagikan kepada tiga 
formasi iaitu Formasi Charu yang paling tua, diikuti oleh Formasi Batu Kapur Panching, dan Formasi Sagor yang paling 
muda. Daripada data lapangan dan analisis fasies terhadap batuan daripada ketiga-tiga formasi ini, lapan fasies telah 
dikenalpasti dan satu korelasi jujukan sedimen serta sejarah pengendapan telah ditafsirkan. Kajian ini menunjukkan 
bahawa kesemua fasies yang ditemui telah dihasilkan oleh proses-proses pengenapan di sekitaran laut cetek. Jujukan 
batuan yang terdapat di kawasan Panching terbentuk pada masa Karbon Awal di sekitaran laut cetek, tidak jauh daripada 
sistem delta atau muara sungai. Lautan cetek ini dapat dibahagikan kepada beberapa sub-sekitaran seperti pulau 
penghalang, pesisir, a1ur muara, lepas pantai serta sekitaran karbonat, dan ditafsirkan bahawa pengendapan sedimen 
dalam kesemua sub-sekitaran ini berlaku serentak. 

Abstract: Panching area in Pahang consists of clastic and carbonate sedimentary rocks, and were mapped as part of the 
Kuantan Group. The Kuantan Group in this area has been divided to three formations, namely the Charu Formation as 
the oldest, followed by the Pan ching Limestone, and the Sagor Formation as the youngest. From field description and 
facies analysis carried out on all these three formations, eight sedimentary facies were identified and a correlation of 
sedimentary sequences as well as depositional history is interpreted. Current study shows that these sedimentary facies 
were developed by shallow marine sedimentary processes. The rock sequence in Panching area was deposited during 
Lower Carboniferous time, in shallow marine environment close to a delta or river mouth system. This shallow sea can 
be divided into several sub-environments such as barrier island, beach, river mouth channel, offshore and carbonate 
platform, and it is interpreted that the sediments in all these sub-environments were concurrently deposited. 

PENGENALAN 

Di kawasan Panching, Pahang terdapat beberapa bukit 
yang terdiri daripada batu kapur, yang mencirikan topografi 
kars berupa perbukitan bertebing curam hingga tegak 
dengan banyak gua-gua di dalamnya. Kedudukan bukit
bukit ini menganjur hampir utara selatan dan dikenali 
sebagai Bukit Panching, Bukit Charas, Bukit Sagu dan 
Bukit Tenggek. Batuan yang terdapat di sekeliling bukit
bukit batu kapur ini terdiri daripada batuan sedimen klastik. 
Ramai pengkaji yang telah mengkaji kawasan ini, antaranya 
ialah Fitch (1951), Alexander (1959), Metcalfe (1980), Igo 
& Koike (1968) dan ramai lagi. Batuan sedimen yang 
terdapat di sini telah dimasukkan ke dalam Kumpulan 
Kuantan. Kajian yang dilakukan ini adalah untuk membuat 
tafsiran semula berkenaan dengan sedimetologi kawasan 
Panching, memandangkan terdapat banyak singkapan barn 
yang memperlihatkan litologi dan struktur geologi yang 
sangat jeias. Satu tafsiran sejarah pengendapan sedimen 
akan dibincangkan selanjutnya. 

KAEDAH KAJIAN 

Kaedah kajian yang dijalankan banyak tertumpu kepada 
pengumpulan data lapangan di kawasan sekitar Panching 
hingga Bukit Tenggek yang bersempadan dengan Negeri 
Terengganu (Rajah 1). Data-data seperti jenis litologi dan 

kedudukan lapisan, jenis struktur sedimen dan struktur 
tektonik serta data fosil telah dikumpul sebanyak mungkin. 
Bagi singkapan besar yang menunjukkan perlapisan yang 
e10k dibuat log sedimen untuk analisis fasies sedimen. 
Tujuan analisis fasies sedimen ini adalah untuk mengetahui 
proses serta sejarah pengendapan batuan dan juga untuk 
menentukan hubungan antara satu singkapan dengan 
singkapan lain. 

KUMPULAN KUANTAN 

Penamaan dan penggunaan nama Kumpulan Kuantan 
te1ah digunakan sejak tahun 1959 oleh Alexander, yang 
mana beliau te1ah menggantikan nama 'Calcareous Series' 
kepada Kumpu1an Kuantan. Sejak itu penggunaan nama 
ini makin meluas dan Foo (1983) telah guna nama kumpulan 
ini untuk keseluruhan jujukan batuan sedimen berusia 
Paleozoik yang terdapat di Jalur Timur Semenanjung 
Malaysia, daripada Ke1antan hinggalah ke Johor. Antara 
Formasi yang terdapat dalam Kumpulan Kuantan ini ialah 
Lapisan Sungai Perlis di Terengganu dan juga Formasi 
Dohol di Johor dan melibatkanjulat usia yang sangat besar, 
iaitu daripada zaman Karbon hingga Perm. Skop 
penggunaan nama Kumpulan Kuantan ini perlu 
diperkemaskini memandangkan di Jalur Timur sekarang 
ini telah ditemui satah ketakse1arasan berusia Perm oleh 
Kamal Roslan Mohamed & Ibrahim Abdullah (1994). 

Penemuan ini menunjukkan adanya lebih daripada satu 
kumpulan atau formasi batuan Paleozoik di jalur timur 
Semenanjung Malaysia. 

Secara umumnya, Kumpulan Kuantan terdiri daripada 
jujukan sedimen klastik yang dominan dengan fasies argilit, 
dan terdapat juga kawasan yang terdiri daripada fasies batu 
kapur, arenit dan piroklastik. Sebahagian daripada fasies 
dalam Kurnpulan Kuantan telah termetamorfmenjadi batuan 
metamorf, antaranya filit, sabak dan syis. 

Untuk kawasan Pa nc hing , Metcalfe (1980) 
membahagikan unit batuan yang terletak di timur unit batu 
kapur sebagai Formasi Charu dan di bahagian baratnya 
pula sebagai Forrnasi Sagor (Rajah 2). Unit batu kapur pula 
dikenali sebagai Formasi Batu Kapur Panching. Formasi 
Charu yang paling tua berusia Karbon Awal (Visean -
Namurian) ditindih oleh Batu Kapur Panching yang berusia 
Karbon Awal (Namurian) dan Formasi Sagor yang paling 
muda (berusia Karbon Akhir 7) menindih Formasi Batu 
Kapur Panching juga secm'a selaras. 

Bagaimanapun, Kamal Roslan Mohamed et ai. (2003) 
dan Sudirman Dawing (2003) telah mencadangkan agar 
jujukan stratigrafi ini diubah memandangkan terdapat 
banyak kesamaan litologi dan fasies sedimen di antara 
Formasi Sagor dengan Formasi Charu . Berdasarkan 
penemuan beberapa lokaliti fosil baru di kawasan Panching, 
terutamanya di kawasan yang dipetakan sebagai Formasi 

Rajah 1. Peta kawasan kajian dan kedudukan lokaliti cerapan. 

Sagor dan Batu Kapur Panching, dapat dibuat tafsiran 
bahawa keseluruhan jujukan batuan yang ada berusia 
Karbon Bawah (Visean - Namurian). Oleh itu, besar 
kemungkinan bahawa keseluruhan unit klastik dan karbonat 
di kawasan ini terbentuk serentak pada sekitaran 
pengendapan yang berbeza, dan bukannya menindih satu 
sama lain secm'a mutlak seperti yang dicadangkan oleh 
Metcalfe (1980). Ini kerana banyak spesies fosil yang sama 
ditemui dalam unit klastik dan unit karbonat. 

ANALISIS FASIES 

Analisis fasies telah dilakukan terhadap jujukan 
sedimen yang tersingkap di sepanjang jalan Kuantan ke 
Sungai Lembing, dan juga daripada Panching ke sempadan 
Terengganu melalui Bukit Tenggek. Secara umumnya, 
batuan yang tersingkap terdiri daripada jujukan batuan 
sedimen klastik yang dominan dengan lapisan batu pasir 
dan argilit syal serta sedikit lapisan konglomerat. Terdapat 
juga lapisan yang berkomposisi tuf. Batu kapur tidak ditemui 
di singkapan jalan, dan hanya tersingkap di empat buah 
bukit iaitu di Bukit Panching (telah habis dikuarikan), Bukit 
Charas yang dijadikan kawasan tumpuan pelancong, Bukit 
Sagu yang sedang dikuarikan untuk kegunaan Kilang Simen 
dan Bukit Tenggek yang dikuarikan untuk dapatkan bahan 
agregat. 

Rajah 2. Peta geologi sekitar kawasan Panching oleh Metcalfe 
(1980). 

Sebanyak sepuluh lokaliti telah diperolehi data log 
sedimen. Daripada data eerapan lapangan dan data log 
sedimen yang dibuat ini, beberapa fasies utama telah 
dikenalpasti. Antara fasies ini ialah; 
I. Fasies konglomerat 
2. Fasies batu pasir berlapisan silang 
3. Fasies batu pasir kaya dengan klas lumpur tereabut 

(rip-up mud clast) 
4. Fasies batu pasir berlaminasi selari 
5. Fasies perlapisan nipis batu pasir-syal 
6. Fasies nendatan 
7. Fasies syal 
8. Fasies batu kapur 

Fasies konglomerat 

Fasies konglomerat tidak banyak ditemui, euma di 
satu tempat sahaja, iaitu di lokaliti 9 (Rajah 3). Fasies ini 
terdiri daripada lapisan konglomerat, lapisannya mempunyai 
teballebih daripada 1 m hingga hampir 10m tebal. Bahagian 
bawah lapisan jelas memperlihatkan struktur palong yang 
menghakis lapisan di bawahnya. Klas yang membentuk 
fasies ini bersaiz 0.5 em hingga 3 em garis pusat, dan 
komposisi utamanya ialah batu lumpur, lodak, batu pasir 
serta kuarza. Terdapat juga' rip-up mud clast' dalam lapisan 
konglomerat ini. Kebanyakan klas yang ada berbentuk 
bersegi hingga separa bulat, mempunyai sokongan butiran 
dan ada bahagian yang menunjukkan pengaturan klas. Di 
bahagian atas fasies konglomerat kadang-kadang terdapat 
lapisan batu pasir dan seterusnya syal. Ini menghasilkan 
jujukan menghalus ke atas. 

Fasies konglomerat ini ditafsirkan terendap di bawah 
pengaruh arus yang mengalir dengan kelajuan yang tinggi. 
Selain daripada berkeupayaan mengangkut butiran yang 
kasar, arus ini juga mengeungkillapisan lumpur yang sedia 
ada (membentuk klas lumpur tereabut) dan akhirnya 
mengasing, mengatur dan menyusun butiran yang 
dibawanya. Jujukan menghalus ke atas yang terdapat pada 
fasies ini meneadangkan pengendapannya mungkin dalam 
alur. 

Fasies batu pasir berlapisan silang 

Fasies batu pasir berlapisan silang ini terdiri daripada 
lapisan batu pasir sederhana tebal dan berbutir halus hingga 
kasar. Dalam lapisan batu pasir ini boleh dilihat adanya 
struktur lapisan silang. Kadang-kadang laminasi halus yang 
membentuk struktur lapisan silang ini bewarna hitam dan 
terdiri daripada bahan berkarbon. Dalam kebanyakan kes, 
lapisan silang yang ditemui euma menunjukkan foreset 
pada arah yang sarna. Fasies ini berasosiasi dengan fasies 
batu pasir berlaminasi selari dan boleh ditemui di 
kebanyakan lokaliti, dan sangat jelas dan dominan di 
lokaliti-Iokaliti 2, 3 dan 10 (Rajah 4). 

Fasies ini ditafsirkan diendap oleh arus bertenaga tinggi 
yang mengalir pada satu arah. Sudirman Dawing (2003) 
melaporkan yang arah arus kuno daripada tafsiran lapisan 
silang adalah daripada arah timur ke barat. Kehadiran bahan 
berkarbon menunjukkan sekitaran pengendapannya masih 

boleh menerima bekalan serpihan tumbuhan dengan banyak, 
mungkin sebab kedudukannya tidak jauh daripada daratan 
yang terdapat di sebelah timur. 

Fasies batu pasir kaya dengan klas lumpur 
tercabut (rip-up mud clast) 

Fasies ini tersingkap dengan baik di lokaliti-Iokaliti 4, 
5 dan 9 (Rajah 5). Ianya terdiri daripada lapisan batu pasir, 
biasanya berbutir kasar hingga sederhana kasar, bewarna 
eerah dan berketebalan beberapa puluhan em hingga masif. 
Terdapat juga batu pasir bertuf yang membentuk fasies ini. 
Dalam lapisan batu pasir ini terdapat serpihan klas lumpur 
yang ditafsirkan sebagai 'rip-up mud clast'. Fasies ini 
biasanya ditemui berselang lapis dengan fasies batu pasir 
berlaminasi selari. Fasies ini terbentuk akibat daripada arus 
berkelajuan tinggi yang berkeupayaan menghakis dan 
mengeungkil lapisan lumpur masih lembut yang sudah 
terbentuk sebelumnya. Klas lumpur tereabut lazimnya 
banyak terdapat di sekitaran muara. 

Fasies batu pasir berlaminasi selari 

Fasies ini terdiri daripada lapisan batu pasir yang 
dominan, dengan ketebalan lapisan sederhana tebal hingga 
masif dan saiz butirannya daripada sederhana hingga kasar. 
Satu ciri penting yang ada dalam fasies batu pasir ini ialah 
adanya laminasi nipis berwarna hitam yang terdiri daripada 
bahan berkarbon. Laminasi berwarna hitam ini kadang
kadang berpasangan, mungkin ianya terdiri daripada struktur 
'mud couplet' (Rajah 5). Terdapatjuga lapisan sangat nipis 
batu arang (beberapa mm tebal sahaja). Fosil serpihan 
tumbuhan banyak ditemui dalan fasies ini. Ada sesetengah 
fosilnya masih elok dan boleh dibuat pengelasan terperinei. 
Terdapat juga struktur korekan organisma atau biokaeau 
dalam fasies ini. Fasies ini boleh ditemui di kebanyakan 
lokaliti. 

Fasies ini ditafsirkan terendap di bawah pengaruh arus 
yang kuat, sehingga terbentuknya struktur lapisan mendatar 
yang akhirnya kelihatan seperti laminasi selari. Struktur 
'mud couplet' meneadangkan adanya pengaruh pasang surut 
dan kehadiran lapisan nipis berkarbon pula menunjukkan 
kawasan ini tidakjauh daripada daratan yang membekalkan 
serpihan tumbuhan ke kawasan pengendapan fasies ini. 

Fasies perlapisan nipis batu pasir-syal 

Fasies ini terdiri daripada perulangan selang lapis batu 
pasir halus hingga kasar yang mempunyai ketebalan 
beberapa em dengan lapisan syal yang mempunyai ketebalan 
beberapa em (Rajah 4). Biasanya ketebalan lapisan batu 
pasir lebih besar daripada ketebalan lapisan syal dan terdapat 
perubahan saiz seeara beransur-ansur daripada batu pasir 
kepada lapisan syal di atasnya. Ketebalan fasies ini biasanya 
kurang daripada I m. Kehadiran struktur lapisan bergred 
pada litologi yang halus ini mungkin disebabkan oleh adanya 
arus turbidit berketumpatan rendah. Fasies perlapisan nipis 
batu pasir-syal ini boleh meneapai ketebalan sehingga 
beberapa meter dan berselang lapis dengan fasies batu 
pasir lain. 

Lokaliti 9 

Fasies konglomerat 

PETUNJUK 

II 
D 
D 
~ .. 

Rompang 

Fasies nendatan 

Fasies syal 

Fasies perlapisan nipis 
batu pasir-syal 

Fasies batu pasir 
berlapisan si lang 

F asies batu pasir 
berlaminasi selari 

Fasies batu pasir kaya dengan 
klas rip-up lumpur 

Fasies konglomerat 

Rajah 3. Log sedimen di lokaliti 9. Fasies konglomerat banyak 
terdapat pada singkapan in i. 

Fasies nendatan 

Fasies nendatan terdiri daripada lapisan sedimen yang 
tercangga secara proses sedimen semasa lapisan sedimennya 
masih belum mengeras. Litologi dalam unit nendatan ialah 
selang lapis nipis batu syal dan batu pasir dan ianya 
memperhhatkan struktur lipatan . Di bahagian atas dan 
bawah fasies nendatan ini, lapisannya tidak tercangga atau 
tidak terlipat (Rajah 3). Nendatan yang paling tebal boleh 
ditemui di lokaliti 9. Fasies nendatan biasanya teljadi semasa 
lapisan yang baru terendap mengalarni gelongsoran. Proses 
ini biasanya memerlukan kawasan yang bercerun, 
terutamanya di kawasan sekitaran hujung kipas laut dalam 
dan boleh juga terbentuk di bahagian depan muara atau 
delta. 

Fasies batu pasir beriapisan silang 

Lokallti 3 

Rajah 4. Log sedimen di lokaliti 3. 

Fasies syal tebal 

Tidak banyak lokaliti yang mempunyai fasies syal 
tebal, mungkin di sebabkan fasies ini sangat mud ah 
terluluhawa dan mewakili kawasan rendah. Di lokaliti II 
tersingkap dengan baik fasies syal ini (Rajah 6). Fasies syal 
terdiri daripada batuan syal berpelapisan sederhana tebal 
hingga sangat masif. Tidak banyak struktur yang ada kecuali 
laminasi selari. Warna syal ini biasanya perang hingga 
kelabu dan terdapat juga yang kemerahan. Dalam fasies 
syal ini boleh ditemui fosil, antaranya daripada jenis 
gastropod dan brakiopod. Fasies ini terbentuk dalam 
sekitaran yang tenang di bawah pengaruh ampaian partikel 
berbutir sangat hal us, besar kemungkinan jauh daripada 
punca sedimen. Fosil yang adajelas menunjukkan sekitaran 
yang agak cetek. 

Fasies batu kapur 
Fasies batu kapm tersingkap di empat buat bukit, iaitu 

di Bukit Panching, Bukit Cbaras, Bukit Sagu dan Bukit 
Tenggek (Rajah 7). Fasies ini terdiri daripada batu kapur 
masif, berwarna kelabu hingga cerah dan sangat kaya dengan 
fosil seperti brakiopod, gastropod, bivalvia, bryozoa dan 
beberapa jenis fos il lain yang kesemuanya mempunya i 
habitat laut cetek (S udirman Dawing, 2003; Norfarizah 
Abdul Muhid , 2003 ; Tan , 2003). Metcalfe (1980) 
mengelaskan batu kapur di sini kepada fasies mikrit, fasies 
biomikrit, fasies krinoid, fasies biosparit dan fasies batu 
kapur berkarbon. Himpunan fosiJ yang ada dan jenis-jenis 
fasies batl! kapur yang didapati daripada em pat bukit batu 
kapur jeJas menunjukkan bahawa batu kapur ini terendap 
pada sekitaran karbonat Jaut cetek. 

Fasies batu pasir kaya dengan klas rip-up lumpur 

Lokali!i 5 

Rajah 5. Log sedimen di lokaliti 5. Fasies batu pasir kaya dengan 
klas lumpur tercabut dan fasies batu pasir berlaminasi selari ban yak 
terdapat di isi . 

Fosil yang dilemui di bahagian alas jujukan 

Lokaliti 11 

Rajah 6. Log sedimen di lokaliti II. Fasies syal domjnan di sini dan 
mengandungi banyak fos il brakiopod dan gastropod. 

June 2004 

Rajah 7. Bukjt Charas yang terdiri daripada fasies batu kapur. 

KORELASI DAN SEKUTUAN FASIES 

Berdasarkan kedudukan lapisan batuan di semua lokaliti 
cerapan, maka satu korelasi telah dibuat untuk mengetahui 
hubungan atau kedudukan jujukan batuan di sesuatu lokaliti 
berbanding dengan lokaliti yang lain, terutamanya yang 
bersebelahan. Untuk lokaliti yang berjauhan, kesamaan 
fasies sedimen digunakan untuk membuat tafsiran korelasi. 
Rajah 8 menunjukkan korelasi yang telah ditafsirkan unhlk 
kawasan Panching. 

Secara umumnya, singkapan yang terletak di bahagian 
barat merupakan bahagian bawah dalam korelasi yang 
ditafsirkan , dan ditafsirkanjuga bahawajujukan batu kapur 
yang tersingkap di Bukit Panching, Bukit Charas , Bukit 
Sagu dan Bukit Tenggek merupakan suatu kekanta batu 
kapur yang terletak dalam unit klastik Kumpulan Kuantan 
kawasan Panching, dan bukannya satu lapisan batu kapur 
yang berterusan dan tersebar dengan meluas. Di bahagian 
atas kekanta batu kapur, terdapat unit klastik yang secara 
umumnya kay a dengan lapisan batu pasir, berlapis juga 
dengan syal serta konglomerat. Secara keseluruhannya, 
korelasi yang dibuat menunjukkan Kumpulan Kuantan di 
kawasan Panching ini menunjukkan sifatjuj ukan mengkasar 
ke atas. 

Berdasarkan kepada fosil organisma laut cetek dan 
serpihan tumbuhan yang banyak ditemui dalam jujukan 
batuan kawasan Panching, ditafsirkan bahawa sekitaran 
pengendapannya merupakan kawasan laut cetek, tidakjauh 
daripada daratan. Daripada analisis sekutuan fasies , 
beberapa jenis endapan telah dikenalpasti. 

Endapan alur dan beting muara merupakan unit yang 
paling banyak, terutama di kawasan timur dan tengah 
kawasan Panching. Beting muara dicirikan oleh lapisan 
konglomerat yang tebal dan masif dan biasanya mempunyai 
struktur palung di bahagian bawahnya. Sela in kongJomerat, 
terdapatjuga lapisan batu pasir tebal yang mempunyai klas 
lumpur tercabut. Secara umumnya, endapan alur muara 
mempunyai jujukan menghalus ke atas dan endapan beting 
pula menunjukkan jujukan mengkasar ke atas. 

Kebanyakan fasies batu pasir berlaminasi silang 
biasanya berasosiasi dengan fasies batu pasir berlaminasi 
selari yang kay a dengan serpihan tumbuhan. Di bahagian 

Endapan pesisir 
Kaya dengan batu 
pasir, berlapisan 
silang serta 
laminasi selari. 

Endapan pulau 
penghalang 
Jujukan mengkasar ~ 
katas, banyak 
lapisan pasir, 
lapisan si lang. 

Loka ll ti 10 

Buki t C h aras 
Bukit Panch lng 

Loka lltl1 

Endapan pulau penghalang 
Jujukan mengkasar ke atas, 
kaya dengan lapisan pasir 
berlapisan silang 

Endapan alur dan beting muara 
Banyak struktur palung dan klas rip-up. 
Konglomerat mewakili beting-beting yang 
terdapat di muara. 

Endapan pesisir 
Kaya dengan batu 
pasir, berlaminasi 
selari. 

Endapan beting muara 
Kaya dengan lapisan batu 
pasir, banyak struktur 
palung, klas rip-up dan 
laminasi selari serta 
lapisan nipis berkarbon. 

Endapan pelantar cetek karbonat 
Jujukan batu kapur tebal yang kaya 
dengan fosil brakiopod , gastropod, 
bryzoa dan lain-lain. 

Endapan pesisir 
Kaya dengan batu pasir, 
berlapisan silang serta 
laminasi selari. 

Endapan Ie pas pantai 
Batuan berbutir halus 
yang berlapi nip is dan, 
berlaminasi selari. 
Terdapat fosil. 

Bukil Tonggak 

"~ ,0 

o 

L o kallti 11 

Rajah 8. Korelas i jujukan batuan di kawasan Panching dan tafsiran seki taran pengendapannya. 

bawahnya pula terdapat lapisan sedimen berbutir halus 
iaitu fasies syal. lni berrnakna terdapat jujukan mengkasar 
ke atas, dan jujukan ini ditafsirkan terbentuk di sekitaran 
cetek iaitu kawasan pesisir atau pulau penghalang. 

Fasies batu kapur yang terdiri daripada berbagai 
mikrofasies telah ditafsirkan sebagai endapan karbon at di 
pelantar cetek. Ini kerana dalam batu kapur ini terdapat 
banyak spesies fosil berhabitat laut cetek, contohnya 
brakiopod, karang dan bryozoa. Fasies yang terletak di 
bawah fasies batu kapur di Bukit Tenggek memperlihatkan 
jujukan mengkasar ke atas, berrnula daripada syal yang 
tebaI di bahagian bawah dan diikuti oleh lapisan batu pasir 
di atasnya. Ditafsirkan bahawa fasies syal tebal ini 
merupakan endapan di kawasan jauh daripada punca 
sedimen tetapi masih belum terlalu dalam persekitaran 
lautnya. Mungkin syaI ini terendap dalam sekitaran lepas 
pantai, dan lapisan pasir di atasnya pula terbentuk di pesisir 
atau pulau penghalang. Keadaan yang hampir serupa 
terdapat di bahagian bawah Bukit Charas dan Bukit 
Panching. 

SEJARAH PENGENDAPAN 

Kawasan Panching, pada peringkat awalnya (zaman 
Karbon Awal) merupakan persekitaran laut lepas pantai 
dengan daratannya terletak di sebelah timur (Sudirrnan 
Dawing, 2003). Pada mas a ini, kawasan Panching terletak 
jauh daripada daratan dan hanya menerima sedimen berbutir 
haIus sahaja, kebanyakannya lumpur. Walau bagaimanapun, 
sekitaran ini tidak terlalu dalam sebab masih terdapat 
hidupan seperti brakiopod dan gastropod yang hidup di 
sini. 

Maraan garis pantai ditafsirkan berlaku ke arah barat 
menyebabkan kedalaman air laut menjadi semakin cetek 
dan sekitarannya berubah menjadi laut cetek, iaitu pesisir 
atau pulau penghalang. Di sekitaran yang baru ini, sedimen 
pasir terendap dengan banyak dan memperlihatkan struktur 
lapisan silang, laminasi selari serta mempunyai kandungan 
serpihan tumbuhan yang tinggi. Pada mas a yang sarna, 
pada sekitaran yang cetek juga, tetapi berjauhan daripada 
punca sedimen klastik (jauh daripada muara/delta), telah 
terbentuk satu kawasan pengendapan sedimen karbonat. 
Dari kawasan inilah akhimya terbentuk jujukan batuan 
yang membentuk bukit-bukit batu kapur. 

Maraan garis pantai terus berlaku ke arah barat, 
sekitaran muara/delta mula terbentuk, menyebabkan 
pembentukan sedimen karbonat terhenti dan akhimya 
sedimen klastik pula yang menindih sedimen karbonat. 
Lapisan pasir dan konglomerat merupakan sedimen alur 
dan beting muara yang paling banyak terkumpul di sekitaran 
muara ini. Di kawasan yang berjauhan daripada muara, 
jujukan mengkasar ke atas yang mewakili pesisir atau pulau 
penghalang juga terbentuk. 

Secara keseluruhannya, kawasan Panching mempunyai 
jujukan sedimen mencetek ke atas dan sekitarannya makin 
daIam ke arat barat. Pembentukan sedimennya berlaku 
hampir serentak (Formasi Charu, Formasi Batu Kapur 

Panching dan Formasi Sagor), tetapi dalam sub-sekitaran 
berbeza yang terletak bersebelahan. Sekitaran lepas pantai 
terletak di sebelah barat, diikuti oleh sekitaran pesisir dan 
pulau penghalang serta sekitaran karbonat laut cetek di 
timumya, kemudian sekitaran muara/delta di sebelah paling 
timur. Semasa zaman Karbon Awal ini, terdapat aktiviti 
letusan gunung berapi yang membekalkan bahan tuf dalam 
jujukan batuan klastik. Dalam tafsiran ini, batu kapur 
merupakan kekanta dalam unit klastik dan tidak sesuai 
dengan pengelasan stratigrafi oleh Metcalfe (1980). 

KESIMPULAN 

Jujukan batuan yang terdapat di kawasan Panching 
terbentuk pada zaman Karbon A wal di sekitaran laut cetek, 
tidak jauh daripada sistem muara atau delta. Dalam lautan 
cetek ini terdapat beberapa sub-sekitaran seperti pulau 
penghalang, pesisir, alur muara, sekitaran lepas pantai serta 
pelantar karbon at. Pengendapan sedimen ditafsirkan berlaku 
serentak dalam semua sub-sekitaran ini. Memandangkan 
perbezaan litologi ini hanya mewakili perubahan fasies 
pengenapan dan tidak mempunyai pengaruh yang besar 
dari segi usia, maka pengelasan tatanama stratigrafi baru 
mungkin perlu diperkenalkan bagi kawasan Panching, 
Pahang. 

